Uned 22
Mae moch yn byw mewn twlc!
Thema’r uned
Disgrifio anifeiliaid fferm, eu cartrefi a’u harferion bwyta ac ati
Iaith sy’n codi

Ble mae [ieir] yn byw?  

Mae [ieir] yn byw mewn [cwt].
Mae [ceffyl] yn gallu [rhedeg].

Pa anifail sy’n gallu [cicio]?
   Pa anifail sy’n hoffi bwyta [porfa]?
Mae pawb yn [gweithio].

Does neb yn [cysgu].

Adnoddau i’w paratoi

· Lluniau anifeiliaid fferm (unigol a lluosog) a’u cartrefi
Canllaw amseru

1. Adolygu Uned 21, Geirfa Uned 22
15 munud

2. Bloc 1 a 2 + gweithgaredd achredu
15 munud
3. Cwestiynau



20 munud
4. Bloc 4




10 munud

5. Bloc 5 + ymarfer


15 munud

6. Deialog



10 munud
7. Cân




5 munud

8. Gwaith cartref, geirfa Uned 23
10 munud
Nodiadau

Cyflwynir yn yr uned hon gryn nifer o enwau anifeiliaid, yn yr unigol ac yn y lluosog.  Dylid nodi mai fel geirfa atodol oddefol yr ymdrinir â mwyafrif yr eitemau hyn am y tro, felly ni ddylid rhoi pwyslais ar eu cofio, na’u drilio tu hwnt i wirio ynganiad y geiriau.  Os caiff y myfyrwyr anhawster, gellir rhoi rhestr ddwyieithog o ffurfiau unigol a lluosog iddynt gyfeirio ati (ni ystyrir hyn yn arfer da wrth gyflwyno eitemau iaith y disgwylir i’r myfyrwyr eu dysgu’n gynhyrchiol, fodd bynnag).
Camau
Adolygu Uned 21 a mynd dros eirfa Uned 22
Dilyn y drefn arferol 

1. Bloc 1  
Mynd dros eirfa anifeiliaid (unigol a lluosog) gyda chardiau fflach.  Gyda grŵp gwan, argymhellir cyfyngu nifer y parau unigol/lluosog i bedwar neu bum anifail.  Drilio’r cwestiwn yn drwyadl, wedyn yr ateb, cyn drilio cwestiwn/ateb.
2. Bloc 2
Mynd dros eirfa anifeiliaid (unigol a lluosog) gyda chardiau fflach.  Gyda grŵp gwan, argymhellir cyfyngu nifer y parau unigol/lluosog i bedwar neu bum anifail.  Drilio’r cwestiwn yn drwyadl, wedyn yr ateb, cyn drilio cwestiwn/ateb.
Gweithgaredd Achredu: troi at y cwrslyfr, gan fynd drwy esiampl gyda’r dosbarth cyfan cyn dechrau’r dasg.

3. Bloc 3 - Cwestiynau
(a) Gellir mynd drwy hwn gyda’r dosbarth cyfan, os y dymunir, gan godi nifer fawr o wahanol atebion, os bydd y myfyrwyr gallu gwneud hynny

(b) Gosod y cwestiwn i barau/grwpiau, gan fynd dros ynganiad yr eitemau yn y lluniau gyntaf
(c) Ar lafar gyda’r grŵp cyfan neu mewn parau, neu’n ysgrifenedig (gan fynd dros yr atebion wedyn)
(ch)Mynd dros yr atebion gyda phawb ar ôl i barau weithio drwy’r enwau unigol a lluosog
(d) Cymell y myfyrwyr i holi’r tiwtor gyntaf, cyn mynd drwyddo gyda phartner.
4. Bloc 4 – Sgwrs 
 
Cyflwyno a drilio’r brawddegau.
5. Bloc 5 

Mynd drwy esiampl gyda’r dosbarth cyfan cyn dechrau’r dasg.  Cynnal atborth wedyn, gan annog dweud Mae pawb yn... neu Does neb yn... pan fydd yn gymwys.  Fel arall, gellir rhoi’r patrwm Mae [saith o bobl] yn... i fyfyrwyr.

Ymarfer – Mynd drwy esiampl gyda’r dosbarth cyfan cyn dechrau’r dasg
6. Deialog

7. Cân
8. Geirfa a Gwaith Cartref

Dilyn y drefn arferol 
